
Əlәsgәr ƏLİOĞLU

AĞAC YIXILACAQ...

Bağda alça ağacına
Dırmaşmışdı neçә uşaq...
Turqut dedi:
-Düşün yerә,
Yoxsa ağac yıxılacaq!

DӘNİZDӘ ÇİMӘN TORPAQ

Turqut mindi gәmiyә,
Dәnizdә gәzsin deyә.
Kiçik bir ada görüb, 
Gülümsәdi bu qoçaq:
"Yәqin çox istilәnib,
Dәnizdә çimir torpaq!.."

BӘYAZ GECӘ

"Şimal duyğuları" silsilәsindәn

Şimalda bәyaz gecә
Lap süd rәngindә olur.
Bura qonaq gәlәnlәr
Çox zaman çaş-baş qalır.

Әgәr boylansan hara,
Aydın görünür gecә.
Yollar-izlәr dә belә,
Nura bürünür necә...

Bu yerlәrdә gecәlәr
Gündüzlәr kimi keçir.
Sәhәrdir, ya axşamdır,
Bax, bunu saat seçir...

MEYDANÇA-GÖL

Şimalda qonağıq biz.
Qardaş-bacımla birgә,
Kef-damağı çağıq biz.

Geniş bir meydançadan
Biz kәnar çıxmayırıq.
Oynayırıq qartopu,
Soyuqdan qorxmayırıq...

Әmim deyir:
-Ay Zәfәr,
Heç bilirsinizmi siz;
Yazda bu meydançada
Oynaya bilmәzsiniz! 

Soruşuram - Ay әmi,
Axı bu nә demәkdir.
Meydança ki hәm geniş,
Hәm dә ki, çox qәşәngdir.

Әmim gülür:
-Bilmirsiz,
Qoy deyim, bilin bunu.
Bu meydança - bir göldür,
Yazda açılır donu...

GÜLLӘRİN ӘTRİ

Gәlsәniz bağçamıza,
Hәr cür gül görәrsiniz.
Bu yasәmәn, bu zanbaq,
Bu qәrәnfil, bu nәrgiz...

Güllәrin hәr birini,
Yaxşı tanıyıram mәn.
Onların әtrini dә, 
Seçirәm bir-birindәn... 

ALMA

Gәzib-dolanırdım mәn,
Yayda bağçanı-bağı.
Budaqda bir almanın
Qızarmışdı yanağı.

İstәdim dәrib yeyәm,
Әlim çatmadı amma.
Ağaca -
Öz yanına
Mәni çıxardı alma...

GÖY GÖLDӘ

Gәlib yolla gәzә-gәzә,
Yetişmişik biz Kәpәzә.
Dağın şәkli düşür gölә,
Turqut deyir gülә-gülә:
Gәlin baxın, ay uşaqlar,
Kәpәzdәn bu göldә dә var!.

BӘNÖVŞӘYLӘ
GİZLӘNPAÇ

Bәnövşәylә gizlәnpaç
Oynayıram baharda.
Mәn yaxşı bilirәm o,
Gizlәnmiş olar harda.
Onu tapmaqdan ötrü
Gәzmirәm mәn dağ-dәrә.
Baxıram kol dibinә,
Getmirәm başqa yerә ...

BUDAQDA

Güllükdәdir Әlәsgәr,
Gәzir belәdәn-belә.

Bircә gül dә görmürәm,
Onun әlindә hәlә...
Bu qәdәr gül içindә
Әlәsgәr әliboşdur...
Deyir:
-Gülü budaqda 
İylәmәk mәnә xoşdur!

YAZDA SAYARAM

-Bir de görüm,
Ovcumda 
Neçә tum var, ay Sabir?
-Apar әk,
Qoy cücәrsin,
Yazda sayaram bir-bir!..

RӘSSAM GÜNӘŞ

Günәş dә bir rәssamdır,
İşә başlayar sәhәr.
Qәribәdir,
Şәkli o,
Daim fırçasız çәkәr.

Çәkәr adam, inәk, at, 
Qoyun, quş, ağac, dirәk...
Bu rәssamın hәr şәkli,
Olduqca çıxar qәşәng...

Şәkillәrin hamısı,
Pozular axşam çağı.
Günәş şәkillәrini
Kölgәylә 
çәkәr axı!..

PUÇURLAR

Bahar gәlib,
Ağacların
Puçurları qucaq-qucaq.
Bahar açıb mәktub kimi,
Puçurları oxuyacaq.

